
GOUMEN POU NOUYOKE YO: GOUVENE HOCHUL METE AKSAN SOU
PWOPOZISYON ETA LETA 2025 LA POU DEKOURAJE KONPAYI KAPITAL
ENVESTISMAN YO AKAPARE MACHE LOJMAN POU YON FANMI AK DE FANMI
NAN ETA NOUYOK

Lejislasyon an pral egzije yon peryod datant 75 jou anvan envestise enstitisyonél
ki gen asirans yo ka fe of oswa achte kay pou youn oswa de fanmi

Pwopozisyon an pral dekouraje konpayi kapital envestisman ki gen asirans yo
pou yo pareklame séten dediksyon taks sou amotisman ak enteré sou kay pou
yon sél fanmi ak kay pou de fanmi yo

Gouveneé Kathy Hochul jodi a te fé yon kanpe nan Rochester pou mete aksan sou
pwopozisyon Eta Leta 2025 li a pou bay plis fanmi yo yon opotinite pou yo vin
pwopriyete kay le yo dekouraje envestisé enstitisyonel yo nan achte kay yon sel fanmi
ak de fanmi atravé Eta Nouyok. Lejislasyon Gouvené a pwopoze a pral egzije yon
peryod datant 75 jou anvan envestise enstitisyonél ki posede 10 oswa plis pwopriyete
pou yon sel oswa de fanmi epi ki gen 50 milyon dola nan byen kapab fé yon of sou
oswa achte kay pou yon sél oswa de fanmi. Anplis de sa, Gouvene Hochul te pwopoze
pou diminye opotinite pou envestise enstitisyonél yo pran avantaj sou dispozisyon kod
fiskal ki fe envéstisman sa yo nan kay pou yon sel ak pou de fanmi pi likratif & yo
jeneralman refize antite sa yo kapasite pou yo itilize dediksyon entere yo, dediksyon
taks oswa pifo dediksyon enteré sou pwopriyete sa yo.

"Nou bezwen bay tout moun menm chans ak asire ke envestise enstitisyonél yo pa
retire opotinite nan men moun ak fanmi ki te pase lavi yo ap ekonomize pou vin
pwopriyete kay", Gouvene Hochul te deklare. "Nouyok se pi bon eta pou kreye yon
fanmi, epi mwen toujou angaje m pou m pran mezi pou asire ke vin pwopriyeté kay vin
pi posib pou Nouyokeé yo."

Fon espekilatif, konpayi ekite prive ak I0t envestisé enstitisyonel te jwe yon wol ki
deplizanpli enpotan nan mache lojman pou yon sél fanmi ak de fanmi an nan dénye ane
yo. Gwo antite sa yo ka souvan depase of pwopriyeté kay potansyel yo ak tout of lajan
kach epi akselere pwosesis pwopriyete yo Ié yo renonse ak enspeksyon yo, evalyasyon
yo ak lot kondisyon preyalab kote achté kay tradisyonél yo pa kapab. Ogmantasyon
teknoloji dijital yo te trase wout la davantaj pou antite sa yo achte kay pou yon sel fanmi



ak kay pou de fanmi yo, sa ki pemeét yo kontwole mache byen imobilye yo epi aji byen
vit pou idantifye, evalye ak fé of sou pwopriyete ki konfom ak krite pa yo.

Nan nivo nasyonal, konpayi kapital envestisman up posede plis pase 500,000 kay.
Dapre kek estimasyon, konpayi kapital envestisman yo prevwa posede jiska 40 pousan
nan mache lokasyon pou yon sel fanmi an 2030. Le gwo envestise yo kenbe yon pati ki
pa pwoposyonél nan yon mache lojman lokal sa retire opotinite pou pwopriyeté kay yo,
sa ki agrave rate ki egziste deja ak ogmante pri pou rés kay yo sou mache a. Moun ki
achte kay pou premye fwa ak moun ki gen revni ba oswa modere santi onsekans sa yo
yon fason ki pi entans. Pwoblém sa a paret nan vil tankou Rochester, kote yo te rapote
ke envestise enstitisyonél yo te achte plizye santen kay. Pou ede bay tout moun menm
chans epi ogmante opotinite pou moun ak fanmi odiné yo pou achte yon kay, Gouvene
Hochul ap pwopoze lejislasyon pou dekouraje gwo antite envestisman yo pou yo pa
akapare kay pou yon sél ak kay pou de fanmi yon fason ekrazan, epi li pral egzije yon
peryod datant 75 jou pou envestisé enstitisyonél yo fé yon of sou kay pou yon sel oswa
pou de fanmi yo. Dapre pwopozisyon an, vyolate yo ta fe fas ak gwo sanksyon jiska
250,000 dola pou chak of ilegal.

Anplis de sa, Gouvene a te pwopoze pou diminye opotinite pou envestise enstitisyonél
yo pran avantaj sou dispozisyon kod fiskal ki fe envestisman sa yo nan kay pou yon sel
ak pou de fanmi pi likratif 16 yo jeneralman refize antite sa yo kapasite pou yo itilize
dediksyon taks oswa dediksyon enteré yo sou pwopriyete sa yo. Envestise ki gen
asirans yo te kapab selman reklame dediksyon entere pou kay ki sipote mache a le yo
vann yo bay oganizasyon san bi likratif lojman abddab oswa bay moun k ap achte kay
yo. Si Lejislati a apwouve mezi sa yo, Eta Nouyok ta kreye yon model k ap mennen nan
nasyon an ki dekouraje envestise enstitisyonél pou yo pa achte kay.

Achte yon kay se youn nan pi gwo envestisman pifo fanmi yo fé epi li se youn nan pi
gwo fason pou moun ak fanmi yo bati riches jenerasyonel. Sepandan, achte yon kay te
vin deplizanpli pi difisil paske rezev lojman an ra, sa ki kreye konkirans ak moute pri yo.
Kom yon pati nan Eta Leta 2025 Gouvéné Hochul la, Gouvené a te pwopoze tou 100
milyon dola pou konstwi plis kay demaraj ak sipote moun k ap achte kay pou premye
fwa yo ak asistans pou péman inisyal, ansanm ak mezi ki pral ede kreye plis opotinite
pou vin pwopriyeté nan tout eta a. Pwopozisyon sa yo bati sou angajman Gouvene a
pou | abode kriz lojman Nouyok la lé yo asire ke plis Nouyoke ka rive atenn etap
enpotan an tém finansye pou achte yon kay.

RuthAnne Visnauskas, ki se Komisé Biwo Renouvélman Kay ak Kominote Eta
Nouyok, te deklare, "Yo pa ka pémét envestisé ki gen anpil mwayen presipite sou of
ak lajan kach enstantane pou kay pou yon sel ak de fanmi ki retire kay yo sou mache a
anvan Nouyoké odiné yo menm gen chans pou yo fé yon vizit, pa bezen di pou yo fé
yon of. Sa a se yon tandans k ap grandi ki kontribiye nan mank lojman an, ogmante pri
yo, epi kenbe rev Ameriken an pou vin pwopriyeté kay la pa aksesib pou twop fanmi
nan Nouyok. Pwopozisyon Gouvéné a pral asire Nouyoké yo gen yon chans ki jis nan
sa ki gen pou wé ak posede yon kay ak bati richés jenerasyonél yo."



Majistra Rochester, Malik Evans, te deklare, "Li enpotan anpil pou pwoteje rev
Ameriken pou vin pwopriyete kay la anvan li antre nan file envestisé anonim yo. Vil
tankou Rochester temwen yon priz kontwol katye yo ak kay pou yon fanmi ak pou de
fanmi ke envestisé enstitisyonel yo achte pi plis ki literalman vante kapasite yo genyen
pou jwenn ‘potfey nan gwo echél' an tém estok lojman. Lé yo achte pwopriyete sa yo an
gwo, Yo redui estok kay abodab pou moun k ap achte kay pou premye fwa, sa ki fé
monte pri yo moute epi ki fe li pi difisil pou fanmi ki gen revni modere yo antre nan
mache a. Pwopozisyon bon sans Gouveneé Hochul yo mete entere rezidan yo ki travay
di epi ki ekonomize pandan plizye ane pou yo achte premye kay yo epi pou yo bati
riches jenerasyonel an anvan espekilaté lojman ki gen anpil mwayen yo ki pa gen
okenn enteré nan sante ak estabilite alontém katye nou yo."

Pwezidan Greater Rochester Housing Partnership Inc., Theodora Finn te deklare,
"Greater Rochester Housing Partnership ak Rochester Housing Development Fund
Corporation gen yon istwa long nan bay bon jan kalite opotinite pou cin pwopriyeté kay
ki abodab pou moun k ap achte pou premye fwa. Nan dénye ane yo, mache lojman nan
Rochester ak Konte Monroe te vin pi konpetitif, sa ki fe li pi difisil pou moun k ap achte
kay yo reyalize objektif yo. Estrateji pwo-aktif, tankou sa ke Gouvené Hochul pwopoze
a, ki bay achte kay yo menm chans pou kapab fé konpetisyon ak envestise yo pral ede
asire vin pwopriyete kay se yon opsyon pou moun ki nan kominote nou an ki te travay di
pou jwi estabilite ak benefis finansye li ka ofri."

Agenda Lojman Gouvené Hochul la.

Gouvene Hochul angaje | pou | abode kriz lojman Nouyok la epi fe eta a vin pi abodab
ak pi fasil pou tout Nouyoke yo. Nan kad Bidjé Ane Fiskal 2025 la, Gouveneé a te jwenn
yon ako enpotan pou ogmante rezev lojman Nouyok la atrave nouvo ankourajman taks
pou kominote nan NO Eta yo, nouvo ankourajman ak soulajman ki soti nan kek
restriksyon Eta enpoze pou kreye plis lojman nan Vil Nouyok, yon fon kapital 500 milyon
dola pou konstwi 15,000 nouvo kay sou pwopriyete eta a, yon |6t 600 milyon dola nan
finansman pou sipote yon varyete devlopman lojman nan tout eta a ak nouvo
pwoteksyon pou lokaté pwopriyeté yo. Anplis de sa, nan kad Bidjé Ane Fiskal 2023
Adopte a, Gouvene a te anonse yon Plan Lojman senkan, 25 milya dola pou kreye
oswa prezéve 100,000 kay abodab nan tout eta a, ki gen ladan 10,000 ki gen sévis sipo
pou popilasyon vilnerab yo, plis elektrifikasyon yon 10t 50,000 kay. Yo te kreye oswa
konséve plis pase 55,000 kay jiska dat.

